
TRANSPORT VOSITALARI 
MUHANDISLIGIDA VIRTUAL 

REALLIK VA SIMULYATSIYAGA 
ASOSLANGAN TA’LIM 

TEXNOLOGIYALARINI 
JORIY ETISH: AMALIY 

KOMPETENSIYALARNI 
RIVOJLANTIRISHGA TIZIMLI 

YONDASHUV
Tashpulatov Boyburi Baymuratovich

Termiz davlat muhandislik va agrotexnologiyalar universiteti
Transport muhandisligi va logistika kafedrasi o‘qituvchisi

Annotatsiya: Zamonaviy muhandislik ta’lim tizimida virtual haqiqat va simulyatsiyaga asoslangan ta’lim texnologiyala-
rini joriy etish, ta’lim sifati va samaradorligini oshirishda muhim omil hisoblanadi. Mazkur yo‘nalishda zamonaviy ta’lim 
texnologiyalarining rivojlanishi, ahamiyati hamda bugungi ta’lim jarayonlaridagi o‘rni tahlil qilinadi. Shu bilan birga, virtual 
haqiqat va simulyatsiyaga asoslangan ta’lim texnologiyalarini qo‘llash orqali talabalarda amaliy kompetensiyalarni shakl-
lantirishga xizmat qiluvchi metodlar va omillar yoritiladi. Jahon ta’lim amaliyotida qo‘llanilayotgan ilg‘or texnologiyalar tahlil 
qilinib, ularni mamlakatimiz muhandislik ta’limi tizimiga joriy etish bo‘yicha takliflar ilgari suriladi.

Kalit so‘zlar: virtual haqiqat, kengaytirilgan haqiqat, simulyatsiyaga asoslangan ta’lim, transport vositalari muhandisligi, 
kompetentlik, kompetensiyalar, amaliy kompetensiyalar.
Abstract: The integration of virtual reality and simulation-based educational technologies into modern engineering edu-
cation is considered an important factor in improving the quality and effectiveness of learning. The development, signifi-
cance, and role of modern educational technologies in contemporary educational processes are analyzed. The methods 
and factors contributing to the formation of practical competencies in students through the use of virtual reality and 
simulation-based learning technologies are highlighted. Advanced educational technologies used in global practice are 
examined, and proposals for their implementation in the national engineering education system are presented.

Key words: virtual reality, augmented reality, simulation-based learning, vehicle engineering, competence, competen-
cies, practical competencies.
Аннотация: Внедрение технологий виртуальной реальности и симуляционного обучения в современную систему 
инженерного образования рассматривается как важный фактор повышения качества и эффективности обучения. 
Анализируются развитие современных образовательных технологий, их значение и место в образовательном 
процессе. Освещаются методы и факторы, способствующие формированию практических компетенций у сту-
дентов на основе применения технологий виртуальной реальности и симуляционного обучения. Рассматрива-
ются передовые образовательные технологии, применяемые в мировой практике, и предлагаются пути их вне-
дрения в систему инженерного образования страны.

Ключевые слова: виртуальная реальность, расширенная реальность, обучение на основе моделирования, 
транспортная инженерия, компетентность, компетенции, практические компетенции.

KIRISH
O‘zbekiston Respublikasi Prezidentining 2024-yil 20-iyunda muhandislik sohalarida kadrlar tayyorlash va 

oliy ta’lim muassasalari faoliyatini yanada takomillashtirish masalalariga bag‘ishlangan videoselektor yig‘ilishida 
mamlakatimizda kadrlar tayyorlash tizimi oldiga qator ustuvor vazifalar belgilab berildi, jumladan, “to‘liq dual 
ta’lim tizimiga o‘tish, dekanatlarning talabalarga xizmat ko‘rsatish funksiyalarini to‘liq raqamlashtirish, “Regis-

trator ofis” tizimiga o‘tish hamda ta’lim muassasalarida ta’lim jarayonlarini dunyoning yetakchi mamlakatlari 
hisoblangan Germaniyaning Drezden texnika va Yaponiyaning Sukuba universitetlari dasturlariga moslash
tirish” vazifasi yuklatildi [1].

Zamonaviy transport vositalari muhandisligi ta’limida amaliy ko‘nikmalarni shakllantirish va rivojlantirish 
bugungi kun muhandislik oliy ta’lim muassasalarida ta’lim jarayonlarini tashkil etish va boshqarishning eng 
dolzarb vazifalaridan biri bo‘lib qolmoqda. Hozirgi kunda qo‘llanilayotgan an’anaviy ta’lim usullari yuqori xara-
jatlar, xavfsizlik muammolari va zamonaviy transport texnologiyalariga cheklangan kirish imkoniyatlari bilan 
bog‘liq qator qiyinchiliklarga duch kelmoqda.

MAVZUGA OID ADABIYOTLAR SHARHI
Muammoga oid adabiyotlar tahlili shuni ko‘rsatadiki, o‘tkazilgan qator tadqiqotlarda virtual reallik (VR), 

kengaytirilgan reallik (AR), simulyatsiyaga asoslangan o‘qitish va raqamli texnologiyalarning transport vositalari 
muhandisligi ta’limiga integratsiyasi tizimli tahlil qilingan.

Zamonaviy muhandislik ta’limining eng dolzarb muammolaridan biri talabalarni amaliy faoliyatga tayyorlash, 
ularning kasbiy kompetensiyalarini shakllantirish va rivojlantirish hisoblanadi. Transport vositalari muhandis-
ligi sohasida bu muammo ayniqsa o‘tkir tarzda namoyon bo‘lmoqda, zero bu soha dinamik rivojlanayotgan 
texnologiyalar, boshqaruvi murakkab bo‘lgan tizimlar va yuqori xavfsizlik talablariga ega. Muhandislik oliy 
ta’lim muassasalarida hozirda qo‘llanilayotgan an’anaviy ta’lim usullari – auditoriya ma’ruzalari va cheklangan 
amaliy mashg‘ulotlar zamonaviy ish beruvchilar tomonidan bo‘lajak muhandislarga qo‘yiladigan talablarni to‘liq 
qanoatlantira olmaydi. Shuningdek, to‘liq amaliy o‘qitish ham qator qiyinchiliklarni yuzaga keltiradi, jumladan, 
ishlatilayotgan jihoz va uskunalar tannarxining yuqoriligi, xavfsizlik talablarining ta’minlanmaganligi, zamonaviy 
transport vositalari simulyativ modellarining yaratilmaganligi va tabiiy resurslarning keskin kamayib borishi.

So‘nggi o‘n yillik davomida virtual reallik (VR), kengaytirilgan reallik (AR) va simulyatsiyaga asoslangan 
ta’lim texnologiyalaridan muhandislik ta’lim muassasalari ta’lim jarayonlarida keng qo‘llanila boshlandi. Bunday 
texnologiyalar nafaqat amaliy mashg‘ulotlarni xavfsiz va tejamkor qilishga, balki talabalarning immersiv tajriba 
orqali bilim va ko‘nikmalarini yanada chuqurroq egallashiga imkon beradi. Dunyoning yetakchi avtomobil ishlab 
chiqaruvchi kompaniyalari allaqachon VR/AR texnologiyalaridan mutaxassislarni tayyorlash, loyihalash va 
ishlab chiqarish jarayonlarini optimallashtirish maqsadida keng qo‘llamoqdalar.

Shuni ham aytib o‘tish lozimki, an’anaviy ta’lim usullariga nisbatan virtual reallik (VR) asosida tashkil 
etilayotgan ta’lim jarayonlari va muhiti qator afzalliklarga ega. Rivera-Fernandez o‘z tadqiqotlarida ta’lim jara
yonlarida VR laboratoriyalaridan foydalanilganda talabalarda kasbiy ko‘nikmalarni o‘zlashtirish darajasi sezilarli 
darajada oshganligini qayd etgan. Shuningdek, Gavish va boshqalar tomonidan o‘tkazilgan tadqiqotda VR va 
AR ta’lim simulyatorlari muhandislik ta’limi hamda tayyor mahsulotlarni yig‘ish operatsiyalari uchun samarali 
ekanligi isbotlangan. Bu tadqiqotlar immersiv texnologiyalarning nafaqat texnik ko‘nikmalarni, balki tanqidiy va 
kreativ fikrlash, muammolarni hal qilish hamda jamoa bilan ishlash qobiliyatlarini ham rivojlantirishga xizmat 
qilishini ko‘rsatmoqda.

TADQIQOT METODOLOGIYASI
Tadqiqot jarayonida ma’lumotlar aralash usullar asosida yig‘ildi. Dastlab, transport vositalari muhandisligi 

yo‘nalishida tahsil olayotgan talabalar orasida so‘rovnoma va testlar o‘tkazilib, ularning VR/AR hamda simulyat-
siyaga asoslangan ta’lim texnologiyalariga oid bilim darajasi va amaliy ko‘nikmalari aniqlab olindi. Shuningdek, 
tajriba-sinov ishlari tashkil etilib, eksperimental va nazorat guruhlari shakllantirildi hamda VR/AR texnologiyalar-
idan foydalanilgan holda amaliy mashg‘ulotlar o‘tkazildi. Kuzatuv, suhbat va amaliy topshiriqlar natijalari orqali 
qo‘shimcha ma’lumotlar to‘plandi. Olingan ma’lumotlar statistik tahlil usullari yordamida qayta ishlanib, taqqos
lash, foiz ko‘rsatkichlari va o‘rtacha qiymatlar asosida baholandi. Natijalar eksperimental va nazorat guruhlari 
kesimida solishtirilib, VR/AR texnologiyalarining amaliy kompetensiyalarni rivojlantirishga ta’siri aniqlandi.

TAHLIL VA NATIJALAR
Ayniqsa, simulyatsiyaga asoslangan ta’lim jarayonlari transport vositalari muhandisligida muhim ahami-

yatga ega, zero bunday texnologiyalar talabalarni real hayotiy sharoitlarga yaqin muhitda kasbiy faoliyat yuri
tishga tayyorlaydi. Bugungi kunda zamonaviy simulyatorlar yuqori darajadagi realistiklik, interaktivlik va adap-
tivlikni ta’minlaydi. Masalan, avtomobil dvigatellarini montaj va demontaj qilish maqsadida ishlab chiqilgan VR 
tizimlari talabalarning nazariy bilimlarini amaliy ko‘nikmalarga aylantirish jarayonini sezilarli darajada tezlashti-
radi. 1-rasmda VR/AR texnologiyalaridan transport vositalari muhandisligi ta’limida diagnostika qilish va ta’mir-
lash yo‘nalishida qo‘llanilish darajasi keltirilgan.

1-rasm: VR/AR texnologiyalarining transport vositalari qo‘llanilish sohalari

Hozirgi kunda qo‘llanilayotgan raqamli yo‘ldosh (Digital Twin) texnologiyasi transport vositalari muhandis-
ligi ta’limida yangi imkoniyatlar ochmoqda. Bu texnologiya real ob’ekt yoki tizimning virtual nusxasini yaratib, 
uni real vaqt rejimida monitoring qilish, tahlil qilish va optimizatsiya qilish imkonini beradi. Raqamli yo‘ldoshlar 
yordamida talabalar murakkab avtomobil tizimlarining to‘liq ish siklini – loyihalashdan ishlab chiqarishgacha, 
ekspluatatsiya qilish va texnik xizmat ko‘rsatishgacha bo‘lgan barcha bosqichlarini o‘rganishlari mumkin.

2-rasmda keltirilgan qiyosiy tahlil shuni ko‘rsatadiki, VR/AR texnologiyalari an’anaviy o‘qitish usullariga 
nisbatan barcha asosiy ko‘rsatkichlar bo‘yicha ustunlikka ega, ayniqsa bilimlarni saqlash va amaliy ko‘nik-
malarni rivojlantirishda sezilarli yutuqlarga erishilganligini ko‘rish mumkin.

2-rasm: An’anaviy va VR/AR asosidagi ta’lim usullarining samaradorligini taqqoslash

Hozirgi kunda Industry 4.0 kontekstida muhandislik ta’limini modernizatsiya qilish zarurati tobora kuchay-
moqda. To‘rtinchi sanoat inqilobi sun’iy intellekt, Internet of Things (IoT), katta ma’lumotlar tahlili va avtomat-
lashtirish texnologiyalarini birlashtiradi. Bu esa muhandislik ta’limini Education 4.0 tamoyillari asosida qayta 
ishlab chiqish, o‘quv dasturlariga yangi texnologiyalarni integratsiya qilish va talabalarni kelajak faoliyatidagi ish 
o‘rinlarida faoliyat yuritishga tayyorlashni talab qiladi.

VR/AR texnologiyalarining transport vositalari ta’limiga qo‘llanilish yo‘nalishlari juda keng. Birinchidan, 
dvigatel va boshqa murakkab mexanizmlarning ichki tuzilishini 3D vizualizatsiya orqali o‘rganish imkoniyati 
yaratiladi. Bu talabalarning fazoviy tasavvurlarini rivojlantiradi va murakkab tizimlarni tushunishni osonlashti-
radi.

Ikkinchidan, xavfli yoki murakkab vaziyatlarni xavfsiz simulyatsiya qilish – masalan, avtomobil halokatlarini, 
tormoz tizimining ishlamay qolishini yoki haddan tashqari noqulay ob-havo sharoitlarida avtomobilni boshqa
rishni modellashtirish mumkin.

Elektr va gibrid transport vositalari sohasida VR/AR texnologiyalari ayniqsa foydali hisoblanadi. Yuqori 
kuchlanish bilan ishlash xavfsizligi, batareya boshqarish tizimlari, elektr dvigatellari va inverterlarni diagnostika 
qilish kabi murakkab vazifalar xavfsiz virtual muhitda o‘rganilishi mumkin. Bu nafaqat talabalarning xavfsizligini 
ta’minlaydi, balki qimmatbaho jihozlarning eskirishini ham kamaytiradi.

Kengaytirilgan reallik (AR) texnologiyasi mexaniklarga diagnostika va ta’mirlash jarayonlarida real vaqt 
rejimida yordam berish uchun keng qo‘llanilmoqda. AR ko‘zoynaklari orqali texnik ma’lumotlar, moment sozlama-
lari, xizmat ko‘rsatish yo‘riqnomalari va boshqa kerakli axborotlar to‘g‘ridan-to‘g‘ri ish maydoniga proyeksiya 
qilinadi. Bu usul diagnostika vaqtini qisqartiradi, xatolar ehtimolini kamaytiradi va ta’mirlash sifatini oshiradi.

Zamonaviy VR/AR platformalar sun’iy intellekt (AI) bilan birlashtirilganda yanada kuchli vositaga aylanadi. 
AI asosidagi adaptiv o‘qitish tizimlari har bir talabaning individual ehtiyojlariga moslashadi, ularning kuchli va 
zaif tomonlarini aniqlaydi hamda shaxsiylashtirilgan o‘quv traektoriyalarini taklif qiladi. Bu esa ta’lim samarador-
ligini yanada oshirishga va har bir talabaning potensialini to‘liq ochishga yordam beradi.

Transport vositalari muhandisligi ta’limida VR/AR texnologiyalarining istiqbollari juda keng. Kelajakda bu 
texnologiyalar yanada immersiv, realistik va foydalanuvchilar uchun qulayroq bo‘lishi kutilmoqda. 5G tarmoqlari 
va bulutli texnologiyalarning rivojlanishi VR/AR platformalarining ishlash tezligini va sifatini sezilarli darajada 
oshiradi. Shuningdek, haptik (taktil) teskari aloqa texnologiyalarining takomillashuvi talabalarning sezgi tajri
basini yanada boyitadi va virtual muhitdagi ob’ektlar bilan o‘zaro ta’sirni realistikroq qiladi.

Jamoa ishlash va hamkorlik ko‘nikmalarini rivojlantirish uchun ko‘p foydalanuvchili VR simulyatsiyalari 
keng qo‘llanilmoqda. Talabalar virtual muhitda birgalikda murakkab muammolarni hal qilishlari, avtomobil diag-
nostikasini o‘tkazishlari va loyihalar ustida ishlashlari mumkin. Bu nafaqat texnik ko‘nikmalarni, balki kommu-
nikatsiya, liderlik va muvofiqlashtiruv qobiliyatlarini ham rivojlantiradi.

O‘quv dasturlarini modernizatsiya qilish jarayonida VR/AR texnologiyalarini samarali integratsiya qilish 
uchun bir qator tavsiyalar ishlab chiqilgan. Birinchidan, texnologiyalarni bosqichma-bosqich joriy etish kerak 
– oddiy simulyatsiyalardan boshlab, murakkab virtual laboratoriyalargacha. Ikkinchidan, sanoat bilan hamkor-
likni kuchaytirish zarur, bu esa o‘quv kontentining dolzarbligini ta’minlaydi va talabalarning amaliy tajribalarini 
boyitadi.

XULOSA VA TAKLIFLAR
Xulosa qilib aytganda, virtual haqiqat, kengaytirilgan haqiqat va simulyatsiyaga asoslangan o‘qitish 

texnologiyalari transport vositalari muhandisligi ta’limini tubdan o‘zgartirmoqda. Bu texnologiyalar talabalarning 
amaliy ko‘nikmalarini xavfsiz va samarali muhitda rivojlantirishga, nazariy bilimlar bilan amaliy tajriba o‘rtasidagi 
ko‘prikni mustahkamlashga va kelajak muhandislarni zamonaviy sanoat talablariga mos tayyorlashga yordam 
beradi. Biroq, texnologiyalarning to‘liq potensialini ro‘yobga chiqarish uchun bir qator muammolarni hal qilish 
kerak: yuqori xarajatlarni kamaytirish, pedagog kadrlarni tayyorlash, texnik infratuzilmani rivojlantirish va o‘quv 
kontentini uzluksiz yangilab turish.

Kelajakda VR/AR texnologiyalarining AI, IoT va raqamli egizaklar bilan integratsiyasi muhandislik ta’limida 
yangi imkoniyatlarni ochadi va talabalarni Industry 4.0 va undan keyingi davr uchun tayyorlaydi.

